
1-тарау. Жалпы еределері 

 

1. «Қазақстан Халық Банкі» АҚ (бұдан әрі – Банк) орнықты дамудың экологиялық құрамдас 

бөлігі биологиялық және физикалық табиғи жүйелерге тікелей және жанама әсерді барынша азайтуды, 

шектеулі ресурстарды оңтайлы пайдалануды, экологиялық, энергия және материалдық  жинақтаушы 

технологияларды қолдану мен қолдануды қолдауды, өзінің процестері арқылы және жанама түрде 

өзінің мүдделі тараптары арқылы қоршаған ортаға теріс әсерді барынша азайтуды қамтамасыз етеді. 

2. Осы «Қазақстан Халық Банкі» АҚ экологиялық саясаты (бұдан әрі – Саясат) Банктің 

Қоршаған ортаны қорғау және орнықты дамудың экологиялық аспектілерін басқару саласындағы 

қызметінің тәсілдерін жүйелейтін, сондай-ақ біздің қызметіміздің экологиялық әсерін басқарудың 

қағидаттары мен негізгі бағыттарын айқындайтын құжат болып табылады. 

2. Саясат Қазақстан Республикасының экологиялық заңнама нормаларына, қоршаған 

ортаны қорғау саласында қолданылатын халықаралық бастамалар нормаларына, Банктің ішкі 

құжаттарына сәйкес, сондай-ақ ең үздік әлемдік тәжірибе ескеріле отырып әзірленді. 

3. Банк басшылығы саясатты іске асыру үшін барлық қажетті ресурстарды беруге жауапты 

болады. Саясатты іске асыру үшін жауапкершілік Банктің басқару органдарына жүктеледі. 

4. Саясаттың ережелері Банктің барлық құрылымдық бөлімшелері мен қызметкерлерінің 

орындауы үшін міндетті болып табылады және Банктің ішкі құжаттарында көрініс табады. Банктің 

барлық қызметкерлері саясаттың ережелерімен танысуға және басшылыққа алуға міндетті. 

5. Саясат ашық құжат болып табылады және Банктің ресми ақпарат көздеріне орналастырылады. 

 

2-тарау. Саясаттың мақсаттары 

6. Саясаттың мақсаттары: 

1) Қазақстан Республикасы экологиялық заңнамасының, халықаралық және ұлттық 

стандарттардың қолданылатын нормаларының, қоршаған ортаны қорғау саласындағы ішкі 

құжаттардың талаптарын сақтау;  

2) экологиялық тәуекелдерді басқаруды қоса алғанда, банктің өз қызметін жүзеге асыруы 

барысында қоршаған ортаға теріс әсерді болғызбау, барынша азайту және төмендету;  

3) қоршаған ортаны қорғауға байланысты мәселелер бөлігінде табиғи ресурстарды, 

биологиялық экожүйелерді сақтауға, Біріккен Ұлттар Ұйымының Бас Ассамблеясы 2015 жылы 

қабылдаған Орнықты дамудың 17 мақсатын іске асыруға жәрдемдесу;  

4) Банктің кредит саясатымен реттелетін қаржыландыру және инвестициялау бойынша 

Банктің шешімдер қабылдауда жауапты тәсілдерді біртіндеп және кезең-кезеңімен енгізу;  

5) Банк қызметкерлерінің экологиялық сауаттылығын және хабардарлығын арттыру; 

экологиялық бастамаларды іске асыру.  

 

3-тарау. Қағидаттары 

 

7. Тұрақты даму басымдығы: Банк орнықты даму бағытына бейілділігін білдіреді және осыған 

байланысты қоршаған ортаны қорғауды және өз қызметі барысында және корпоративтік шешімдер 

қабылдау кезінде қоршаған ортаға теріс әсерді алдын алуды маңызды басымдықтарға жатқызады. Банк 

қоршаған ортаның ластануына байланысты шығындар мен залалдарға қатысты нөлдік төзімділік 

қағидатын ұстанады. 

8. Мүдделі тараптар мүдделерінің теңгерімі: Банк мүдделі тараптардың қоршаған ортаны 

қорғау мәселелері бойынша мүдделері мен үміттерін құрметтейді және мүдделі тараптар мүдделерінің 

теңгерімін қамтамасыз ету үшін мүдделі тараптармен сындарлы диалог үшін ашық. 

9. Экологиялық менеджментті жетілдіру: Банк осындай басқарушылық тәсілдердің 

ашықтығын, есептілігін, сондай-ақ экологиялық ақпараттың жариялылығы мен қолжетімділігін 

қамтамасыз ете отырып, қоршаған ортаға өзінің тікелей және жанама әсерлерін басқару тәсілдерін 

тұрақты негізде жетілдіріп отырады. 

4-тарау. Бейілділік 

 

10. Банк қоршаған ортаны қорғауға байланысты мәселелер бөлігінде осы экологиялық саясат 

тұрғысынан: 

- БҰҰ Жаһандық шартының 10 қағидатына; 

- Банк өз қызметін жүргізетін елдер экономикаларының даму деңгейін, сондай-ақ Банк пен 

біздің мүдделі тараптарымыздың мүмкіндіктерін ескере отырып, БҰҰ-ның тұрақты дамуының 17 

мақсатына бейілділік танытады. Банк БҰҰ-ның Орнықты даму мақсаттарын өз қызметі мен 

стратегиялық жоспарлауға ақылға қонымды интеграциялауға ұмтылады. 

 

5-тарау. Бағыттары 

 

11. Саясат келесі бағыттарда жүзеге асырылады: 

1) Банк материалдарды, энергия және су ресурстарын пайдаланудың тиімділігін, атмосфераға 

шығарындыларды, қалдықтардың пайда болуын қоса алғанда, теріс экологиялық әсерді барынша 

азайтуға бағытталған іс-шаралар мен бастамаларды жүзеге асырады және жүзеге асыруға 

жәрдемдеседі. 

2) Банк қоршаған ортаны қорғау мәселелері және осы саясатты іске асыру үшін Банк 

қабылдайтын шаралар бойынша өз қызметкерлері мен лауазымды адамдарының экологиялық 

сауаттылығы мен құзыреттілігін ұдайы арттыруды қамтамасыз етеді. 

3) Банк экологиялық ашықтықтың және мүдделі тараптарға есеп берушіліктің сақталуын, 

Банктің Орнықты дамуы туралы жыл сайынғы есепке енгізілетін экологиялық ақпараттың 

қолжетімділігін қамтамасыз етеді. 

 

6-тарау. Өзара әрекеттесуді басқару 

 

12. Банк қоршаған ортаға тікелей елеулі әсер етпейтініне қарамастан, Банк өзінің қоршаған 

ортаға тікелей де, жанама да әсерін сезінеді және өзінің қызметіне қоршаған ортаға теріс әсерді азайтуға 

бағытталған шараларды қамтиды. 

13. Банктің барлық құрылымдық бөлімшелері жаңа өнімдерді/бизнес-процестерді әзірлеу және 

қолданыстағыларын оңтайландыру кезінде, егер бұл қосымша қаржыландыруды талап етпесе, олардың 

қоршаған ортаға тікелей немесе жанама әсерін ескеруге міндетті. 

14. Банк өзінің экологиялық ықпалының келесі бағыттарындағы шараларға назар аударады: 

1) энергия тұтынуды есепке алу, энергия тұтынудың және жарықтандырудың озық 

технологияларын енгізу; 

2) жылыту және жылыту жүйелерін пайдалану кезінде қоршаған ортаға зиянды әсерді барынша 

азайту; 

3) ресурстарды жауапты тұтыну, экологиялық немесе қайта өңделген шикізаттан жасалған 

ресурстарды пайдаланудағы басымдық; 

4) көлікті қызметтік мұқтаждар үшін пайдалану кезінде қоршаған ортаға зиянды әсерді барынша 

азайту, неғұрлым экологиялық таза көлікті пайдаланудағы орынды басымдық; 

5) су тұтыну көлемдерінің мониторингін және бақылауын жүзеге асыру жолымен су 

ресурстарын тұтынуды қысқарту; 

6) қағаз құжат айналымын оңтайландыру және кеңсе қызметкерлерінің қашықтықтан жұмыс 

істеу технологияларын дамыту арқылы қағаз бен қағаз өнімдерін тұтынуды қысқарту; 

7) қолданылатын ұлттық және танылған халықаралық стандарттарға сәйкес парниктік газдардың 

тікелей және жанама шығарындыларын бағалау және есепке алу; 

8) Банктің операциялық қызметі процесінде туындайтын парниктік газдар шығарындыларын 

және атмосфераға ластаушы заттарды азайтуға ұмтылу. 

 

7-тарау. Қорытынды ережелері 

 

15. Банк Қазақстан Республикасының қоршаған ортаны қорғау саласындағы заңнамалық 

талаптарын бұзғаны үшін жауап береді және басқарушылық тәсілдерді жетілдіруге және саясатты іске 

асыруда нәтижелілікке ұмтылады. 

16. Саясат Банктің Директорлар кеңесінің шешімімен бекітілуі тиіс және ол бекітілгеннен кейін 

бірден күшіне енеді. 

17. Саясатты жүзеге асыру мониторингі Банктің басқару органдарының – Директорлар кеңесінің 

және акционерлердің (Акционерлердің жалпы жиналысының) құзыретіне жатады. 

18. Саясат мерзімсіз сипатқа ие. Саясаттың жекелеген ережелерін іске асыру үшін Банктің 

жекелеген қосымшаларды, регламенттерді, іс-шаралар жоспарларын немесе басқа да ішкі құжаттарды 

қабылдауына және бекітуіне жол беріледі.  


